
  
 

 
 

 1 

FICHA	  ARQUEOLÓXICA	  DOS	  CASTROS	  DA	  COMARCA	  DE	  DEZA	  (PONTEVEDRA)	  

Prospección  Arqueolóxica para a Recollida de Información do Patrimonio Cultural Castrexo da Comarca de Deza, enmarcado no Proxecto Depodeza (Comarca do Deza, Pontevedra).  
Promotor: Deputación de Pontevedra. Empresa adxudicataria: Applus Norcontrol S. L. U. Arqueólogo director: Javier Luaces Anca. 

1.	  CLAVE	  DE	  IDENTIFICACIÓN:	  GA	  36	  024	  038	  

Adscrición	  tipolóxica:	  	   Castro Adscrición	  Cultural:	  	   Idade de Ferro 

2.	  LOCALIZACIÓN	  	  

 Nome:	   CASTRO DE VILATUXE  

 Topónimo:	   A Aurela do Castro. 

 

 Provincia:	   Pontevedra   

 Concello:	   Lalín   

 Parroquia:	   Vilatuxe (San Lourenzo) 

 Lugar:	   Castro de Abaixo 

CARTOGRAFÍA	  

Coordenadas	  (Datum	  ETRS89)	  	  

 UTM:	  Fuso	  29	  
Coord.	  x:	  	   568.093 Latitude:	   42° 36' 34,839" N 

Coord.	  y:	  	   4.717.806 Lonxitude:	   8° 10' 11,367" O 

	  

 Nº	  MAPA	   Esc.	  1/10.000:	   154 - 21 Esc.	  1/5.000:	   0154A-0103 (malla anterior: 0 154 3-1) 

ACCESOS	  

Estrada PO-534 Lalín-Soutolongo-Vilatuxe. Pasado o núcleo de Vista Alegre e antes de chegar ó de 
Barreiro, aparece unha pista á man esquerda que conduce ó núcleo de Castro de Abaixo. Percorrido 
menos de 1 km xa se ve o outeiro no que se empraza o castro, á man dereita, xusto despois de pasar un 
camiño asfaltado que conduce ao núcleo de Castro de Arriba. 

3.	  CARACTERÍSTICAS	  DO	  EMPRAZAMENTO	  

 Altitude:	  	    642 m.s.n.m. 

 Emprazamento	  topográfico:	   Emprázase nun outeiro moi prominente dentro do val do río Lebozán. 

 Utilización	  do	  entorno:	  	  

Hai terras de labor nalgún sector, pero en xeral os terreos están dedicados a monte e arborado autóctono 
con algo de repoboación. 

4.	  ESTADO	  ACTUAL	  	  E	  PROTECCIÓN	  

 Vexetación	  

Bosque de carballo e abundante vexetación de fento, silva, toxo e xesta. 

 Descrición	  das	  alteracións:	  

O xacemento presenta un bo estado de conservación. Sufriu un incendio que solo afectou ó sector suroeste 
da estructura e que non alterou a súa integridade. Non obstante, hai que ter en consideración que a 
vexetación impediu a inspección visual da croa e da entrada, polo que non podemos garantir a existencia 
de alteracións nestes puntos. 

 Grao	  de	  conservación	   Moi	  bo:	  X	   Bo:	  	  	   Regular:	  	  	   Malo:	  	   Moi	  malo:	  	  	   Desaparecido:	  	  	  

 Causas	  de	  alteración:	  

Axentes naturais. 

 Protección	  Legal	   BIC:	  	    Planeamento	  urbanístico:	  	   X Outros:	  	    

 Protección	  física:	   	  

 Intervención	  arqueolóxica:	   	  

 Réxime	  de	  propiedade:	    Pública:	  	  	  	   Privada:	  	   X 

5.	  MATERIAIS	  

 Descrición:	   	  

Carmen Buxán (1989: 15) apunta que os veciños comentaban que alí atoparon moita tella e muíños de 
man. 
A Presas (2008: 402 e ss.)  apunta que en 1975 practicou, xunto con A Dobarro, unha cata e de 1x1,3 m. 
De alí extraeron,  cerámica, algún cravos de ferro, líticos... que conserva maioritariamente este autor. 

     

 Procedencia	   Achado	  casual:	    Intervención	  arqueolóxica:	  	    Outra:	  	    

 Lugar	  actual	  do	  depósito:	  	  	  

-‐	  Museo	  ou	  colección	  pública:	    

-‐	  Museo	  ou	  colección	  privada:	    

-‐	  Particular,	  Nome(s)	  e	  dirección(s):  

7.	  DESCRICIÓN	  DO	  XACEMENTO:	  

O castro está conformado por un único recinto de forma ovalada. O seu eixo maior ten unha disposición 

NE-SW e mide 125 m., no seu perímetro interior e 160 m. no exterior. No seu eixo menor mide 100m. no 

interior e 130 no exterior.  

O sistema defensivo está conformado por un parapeto duns 3 ou 4 m. de ancho que bordea todo o 

perímetro e que ten unha caída bastante pronunciada cara ó interior do recinto duns 3 m. O parapeto 

parece feito de terra, sen embargo nalgún punto que puido ser inspeccionado pola ausencia de vexetación, 

parece presentar pedra tamén, e incluso non se pode descartar a existencia dunha estructura muraria 

asociada a el, tendo en conta a disposición dalgunhas desas pedras. 

Parece que a entrada orixinal ao recinto é a conservada no noreste, marcada por unha interrupción do 

parapeto. 

A croa vese reforzada cun foxo duns 4 m. de ancho de media que percorre todo o recinto excepto no 

cuadrante noreste, punto onde aparece a pendente natural do outeiro. O foxo vese reforzado ademais coa 

existencia dun parapeto cuxos restos mais visibles atópanse na metade norocidental. A investigadora 

Carme Buxán, fala da existencia dun segundo foxo no sector setentrional, e mais dunha segunda entrada, 

que semella moderna, polo suroeste que non foron identificados (Buxán 1989: 15).  

 
 

  

Orotofografía do voo Americano de 1956 - 1957 (esquerda) e detalle do plano 1:5000 (dereita)	  

8.	  CROQUIS	  DO	  XACEMENTO:	  

9.	  FOLKLORE	  

-“A aurela fixérona os mouros para vivir alí e defenderse” (Buxán 1989: 15)  
- “No castro había un subterráneo onde vivían os mouros: tiña unha entrada feita cun dintel que daba a 
unha escaleira para pasar ao subterráneo. Habíaa tamén un río na aurela e un pozo no medio". (Buxán 
1989: 15) 
- "Un veciño de Castro de Abaixo loitaba todas as noites cun touro que vivía no castro ata que un día 
dixo –‘Jesús me valga’ e o touro estoupou e desapareceu." (Buxán 1989: 15) 
- "Na base do castro había un cruceiro que ocultaba un tesouro de ouro". (Buxán 1989: 15) 
"Hai vigas de ouro e arrieiros que traen viño para os mouros".(Buxán 1989: 15) 
- “Un arrieiro pasaba con frecuencia a carón deste castro e unha muller descoñecida, que vivía alí 
oculta, mercáballe viño, pero tíñalle prohibido que comentara coa outra xente o que pasaba. Tiña moi 
advertido ao arrieiro de que o mantivera en segredo e, mentres o transportista foi capaz de manter iso 
oculto, a misteriosa moura seguía a mercarlle viño con asiduidade e, ata incluso, pagarllo máis ca o 
resto dos clientes. Transcorrido un certo tempo o comerciante foi incapaz de manter o segredo e 
contou na aldea (Castro) o que sucedía. A partires de entonces, nunca máis voltou a vender viño as 
xentes do castro e, nin tan siquera, soubo o que lle pasara a moura en cuestión” (Presas 2008: 397). 
- “ Había un arrieiro que traia viño para os mouros e para a xente que vivía no castro, pero nunca 
chegaba a velos. Cando lles levaba viño, acercábase ao castro, ataba as mulas cargadas cos odres a un 
carballo e deitábase a dormir. Entonces, baixaba unha néboa moi espesa, que a penas deixaba ver e 
cando se levantaba o arrieiro, xa tiña as mulas descargadas e os cartos na alforxa” (Recollido por D. 
Presas e J. M. Troitiño en 1999, tomado de Presas 2008:397). 
- “Decíase que na cima do castro, antigamente, había unha porta no chan que daba a un burato. Cando 
se tiraba unha pedra sentíase bater por unhas escaleiras interminables de cara a abaixo. Ningún se 
atreveu a entrar, porque decían que algunha vez tiñan entrado persoas e nunca voltaron ” (Recollido 
por D. Presas e J. M. Troitiño en 1991, tomado de Presas 2008:397). 
-“ Contaban os antepasados que na Aurela do Castro existiron casas nas que vivían os mouros, pero 
hai moito tempo que deixaron de vivir alí por causas descoñecidas. Por esta razón téñense atopado 
moitos anacos de tella e muíños de man circulares cando se facían as "cavadas" (práctica agrícola de 
tipo itinerante) na coroa”. (Presas 2008: 397). 
- “Nunha ocasión, segundo contaban os ‘vellos’, alguns veciños, facendo caso do que se decía, 
desfixeron unha parte da muralla buscando a porta pola que se pensaba que saian os mouros. 
Unicamente atoparon anacos de ladrillo e barro sen cocer”. (Presas 2008: 397) 
- “No castro vivía oculta unha muller que lle mercaba sardiñas a unha sardiñeira que pasaba, durante o 
mes de maio, polo camiño que había alí cerca. Ningún puido ver a esa misteriosa muller, sen embargo 
a xente está segura de que existiu. Algunhas persoas tentaron descubrila ocultándose a mañanciña 
polas cercanías, pero tódolos intentos resultaron en van”. (Presas 2008: 397-398) 
- “Algúns afirman que debaixo do castro vivía unha poboaci6n de mouros que subían á superficie por 
unhas escaleiras, pera a día de hoxe están taponadas con terra e maleza nalgunha parte do mesmo. Hai 
quen di que ten visto algo que se parecía a unha entrada, que estaba situada na muralla do castro” 
(Presas 2008: 398) 
- “Contaba un veciño da parroquia de Vilatuxe que, durante a guerra que houbera en África, alí polos 
anos vinte, atopárase cun mouro marroquino que lle preguntou se coñecía o castro de Vilatuxe. 
Segundo o mouro norteafricano, nese castro estiveran os seus antepasados e tiña moitas ganas de 

coñecer ese lugar. Se todo teminaba ben, estaría encantado de vir a Vilatuxe para visitar o castro”. 
(Recollido por M. Dobarro, en 1975, tomado de (Presas 2008: 398). 
- “Atopouse unha porta de entrada que comunicaba co interior do Castro a través dun pasadizo, pero 
ningún se atreveu a descender por medo ao que puidera pasar. Tiraron pedras para o interior, pero non 
foi posible calcular o seu fondo”. (Presas 2008: 398). 
- “Habia un pasadizo subterráneo que chegaba ata o río (suponse que o río Lebozán, o máis cercano, 
ou o Asneiro) e, no caso de asedio, permitía buscar auga para os habitantes e para os animais. Ao 
borde do río Asneiro, entre as aldeas de O Tarreo e Viñoa, a uns 2,5 quilómetros de distancia, en línea 
recta desde o Castro, localízase un penedo de gran tamaño, escavado pola erosión fluvial, que recibe a 
denominación de ‘Pena do Mouro’. Este penedo está seccionado por varias diaclasas moi abertas, que 
a xente identificou con covas que ían dar ao Castro de Soutolongo. Por unha destas covas viñan os 
mouros a buscar auga ao rí en caso de penuria” (Presas 2008: 399). 
- “Outro pasadizo subterráneo unía este Castro co Castro de Doade e podian escapar por el, en caso de 
ataque, ou buscar auga se houbera un asedio” (Presas 2008: 399). 
- Algúns veciños de Castro de Abaixo afirman que os "vellos" tíñanlles contado que no Castro había 
unha especie de ‘soleira’ dunha porta e que se vian unhas escaleiras que baixaban cara o interior. 
Ningún se atreveu a baixar por elas por temor ao que puidera suceder”. (Presas 2008: 399). 
-“Na Pena do Mouro aparecía un mouro sentado tódalas noites de plenilunio e unhas doncelas que lle 
facían compañía. Este mouro aparecíaselles aos que compraran leiras que foran propiedade súa. Un día 
aparecéuselle a un mendigo sentado a beira do camiño que se laiaba de no ter conseguido nada, 
mendigando todo o día, que poder comer, e díxolle que cando o sol estivese a piques de saír se dirixise 
ao lugar chamado Cruceiro, que se atopa na aba do monte e alí atoparía, ao envorcar o cruceiro, a dous 
metros de profundidade, unha ola chea de ouro; así o fixo e foi rico. Desde entón o cruceiro está roto e 
de noite, cando hai lúa chea, despois das doce, óese chorar as mulleres, que deben ser as mouras que 
enterraran o ouro”. (González Reboredo e Vilar Álvarez. 2001, tomado de Presas 2008: 398). 
- “Desde o Castro de Soutolongo ata a Mámoa de Arriba, a mámoa da cima do Monte das Mámoas, 
hai unha ‘viga’ de ‘alquitrán’ que os intercomunica por debaixo da terra”. (Presas 2008: 399). 
- “Unha viga de ouro e ‘alquitrán’ atravesa o Castro. O que atope a viga de ouro será inmensamente 
rico, pero o que se atope coa de ‘alquitrán’ sofrirá unha incrible desgracia e desaparecerá todo”. Presas 
2008: 400). 
- “Por debaixo do castro hai unha viga de ouro e outra de alquitrán apegada, pero ningún se atreveu a 
cavar buscando a viga de ouro, porque se tocan a de alquitrán arde todo. Isto non ten solución, porque 
resulta imposible facerse co ouro” (Recollido por D. Presas e J. M Troitiño en 1999, tomado de Presas 
2008: 400). 
- “Ao pé do Castro hai unha pedra marcada con un símbolo e debaixo dela, a certa profundidade, 
atópase un gran tesouro”. (Presas 2008: 399). 
- “Estaba comunicado por túneles cos castros de Soutolongo e Gresande”. (A. Vázquez e D.González 
en 1989, tomado de Presas 2008: 400) 
- “Cada vintecinco anos, polo San Xoán, aparece unha galiña con pitos entre as silveiras do monte que 
está ao lado do castro. A xente está esperando que salga a galiña para ver os pitos de ouro que a 
acompañan, pero nunca foron capaces de atrapalos, por máis que o teñen intentado” (Recollido por D. 
Presas e J. M. Troitiño en 1 9991, tomado de Presas 2008: 400). 
- Para desencantar o tesouro que había no castro facía falta unha vela de cera bendita, unto de cristián 
vivo e cera virxe (González Reboredo e Vilar álvarez 2001, tomado de Presas 2008: 400). 
- “Un veciño de Castro de Abaixo atopouse con un touro que saiu do interior do Castro e atacouno 

varias veces. Como se viu acorralado e sentiu moito medo, ocurriuselle decir en voz alta ‘iJes6s me 
valla!’. Nese intre o touro desapareceu, subitamente, como se fora por arte de maxia”. (Presas 2008: 
400). 
- “Din que a cruz barroca de prata, que tivo unhas campaniñas de ouro colgadas pola parte de atrás e 
que, unicamente, se saca nas procesi6ns das festas parroquiais na eirexa de Santa María de 
Soutolongo, procede dunha antiga capela que houbo no Castro. 
A xente foi abandonando pouco a pouco o Castro, marchando uns para a parroquia de Soutolongo e 
outros para a de Vilatuxe, pero quedou alí, por bastante tempo, unha capela na que se celebraban actos 
relixiosos ocasionais, congregando aos veciños de ambalas dúas parroquias. 
Chegou a haber discusións entre os dous vecindarios, por culpa da conservación da Capela e foi así 
como decidiron levar o pouco que alí quedaba, antes de abandonar definitivamente a ermida. O máis 
valioso era a cruz de prata, pero non estaban de acordo en quen a debería levar, os de Soutolongo ou 
os de Vilatuxe. Así que acordaron decidir o seu destino ao azar. Colocaron a cruz nun carro tirado por 
bois que 'antepuxeron’ e como estes marcharon de cara a Soutolongo, decidiron que a cruz de prata 
fora para a igrexa desta parroquia, Desde aquea atópase na referida igrexa, pero os veciños de Castro 
de Arriba (parroquia de Vilatuxe) decidiron levantar, en contrarréplica, unha capela na súa aldea en 
honor a San Benito”. (Presas 2008: 400-401). 
- “Atopouse unha cruz de ouro no castro cunhas campaniñas colgadas. Como o castro é tanto de 
Soutolongo como de Vilatuxe, non sabían para onde levar a cruz. Decidiron poñela encima dun carro 
tirado por unha parella de bois, dos que un era de Soutolongo e outro de Vilatuxe. Deixaron aos bois 
sós para que colleran o camiño que eles quixeran e, estes marcharon cara a Sourolongo. A cruz foi 
para Soutolongo e o castro tamén é de Soutolongo” (Recollido por D. Presas e J. M. Troitiño en 1991, 
tomado de Presas 2008: 4001). 
- “Cada vez que a virxe María viña en procesión ao castro, aparecía, de súpeto, unha lebre correndo e 
saltando diante da comitiva. Como esto se repetía continuamente, nunha ocasión ían preparados uns 
cazadores con cadansúa escopeta, pero, por máis que tentaron abatir a lebre, foilles imposible facer 
nada. Cando a virxe María voltaba para a igrexa a lebre dasaparecía do castro e non se volvía a ver ata 
a próxima ocasión”. (Recollido por D. Presas e J. M. Troitiño en 19991, tomado de Presas 2008: 401). 
-“ No cruce de Castro de Arriba (aldea cercana ao castro), había unha cruz que se chamaba a "Cruz do 
Couto" e, aínda non hai moitos anos, chegaron uns homes a Lodeirón (aldea de Vilatuxe, próxima a 
Castro de Arriba) preguntando pola cruz de Castro, pero, en vez de lles dar o nome do lugar correcto, 
mandáronos a outro sitio. As dúas persoas informantes, que estaban na taberna, marcharon ao sitio 
indicado, pero mentres unha delas foi a buscar unha chaqueta a súa casa, a outra xa se fixera co 
tesouro que había debaixo cruz”. (Recollido por D Presas e J. M. Troitiño en 19991, tomado de Presas 
2008: 401). 
- “Os veciños din que a cruz parroquial fixérona Os mouros e que a enterraron no castro, onde 
apareceu soterrada e a encontrou un labrego ao traballar o campo, pero como o castro está entre 
Vilatuxe e Soutolongo, xurdiron problemas de a cal parroquia pertencía a cruz e houbo loita entre as 
dúas aldeas, polo que acordaron poñela sobre un carro tirado por unha xugada de vacas, ás que 
vendaron os ollos, e que a cruz fose da parroquia na cal parasen, facéndoo na de Soutolongo. 
(González Reboredo e Vilar Álvarez  2001, tomado de Presas 2008: 401-402). 
As lendas anteriores tamén aparecen citadas en García Porral (2010: 53-55). 

10.	  POTENCIAL	  DE	  REVALORACIÓN	  DO	  XACEMENTO	   Excelente:	   	   Axeitado:	  	  X Non	  axeitado:	   	  

 Estado	  de	  conservación	  actual:	  

O xacemento presenta un bo estado de conservación. Recentemente sufriu un incendio pero soamente 
afectou ó sector suroeste do mesmo, sen que pareza ter chegado a ter impacto sobre as estructuras.  

 Vulnerabilidade	  ás	  visitas:	  

Non parece ter, a priori, puntos vulnerables cara á súa posta en valor, dado que hoxe en día é 
practicamente inaccesible. 

 Orixinalidade	  (deste	  castro	  respecto	  doutros):	  

Dos castros catalogados no concello de Lalín, este é sen dúbida un dos de maior interese. O seu 
emprazamento prominente, as súas dimensións, o seu completo sistema defensivo, a súa intervisibilidade 
con outros castros da zona, o seu folclore, e o seu bo estado de conservación, son algúns dos argumentos 
que xustificarían o seu interese. 

 Perceptibilidade	  das	  estructuras:	  

Nen tan sequera o efecto da vexetación, que é moi densa, logra desdibuxar ó explícito das súas 
estructuras defensivas. 

 Accesibilidade	  e	  capacidade	  de	  recepción	  de	  público:	  

O principal problema do xacemento é a súa accesibilidade. Non ten no entorno inmediato espacio para 
poder deixar un vehículo rodado, en especial un autobús ou semellante. Para poder acceder a el tiveron 
que seguirse carreiros feitos por animais. Se ben existen algúns camiños de acceso a fincas feitos polos 
lugareños, estes están moi colonizados pola vexetación. Non hai servicios no entorno. 

 Potencial	  de	  ilustración	  (xacemento	  e	  contorna):	  

A Aurela do Castro contén ó noso parecer, os elementos mais relevantes para comprender tanto a 
arquitectura como os modos de vida da cultura castrexa. A isto se suma a espectacularidade do seu 
emprazamento e a boa conservación das súas estructuras.  

 Necesidades	  mínimas	  para	  a	  revalorización:	  

Limpeza de vexetación e habilitación dun acceso para alcanzar o castro. Unha vez nel, unha roza sería 
suficiente para poder recorrer todo o seu perímetro e o interior do recinto. 

 Outros	  elementos	  de	  Patrimonio	  Cultural	  próximos:	  

Nas proximidades existe unha mámoa. 

GA36024038. CASTRO DE VILATUXE (Castro de Abaixo, San Lourenzo de 

Vilatuxe) 

 
IMG_6719. Emprazamento do castro dende a carretera de Soutolongo. 

 

IMG_6718. Parapeto – foxo - parapeto na zona suroeste. 




